
PREAMBULA 
Ovim Kodeksom ponašanja za članice Balkanske nezavisne mreže u oblasti invalidnosti (u daljem tekstu: Kodeks), utvrđuje se skup vrijednosti i principa kojih se u svom radu i ostvarivanju zacrtanih ciljeva pridržavaju sve članice Balkanske nezavisne mreže u oblasti invalidnosti (Balkan Independent Disability Framework, u daljem tekstu: BIDF Mreža).
Kodeksom potpisnice uređuju rad BIDF Mreže, način djelovanja članica Mreže, prava i obaveze, način osiguravanja efikasnog djelovanja i njene adekvatne promocije.
Članice BIDF Mreže privržene su i posvećene osnovnim ustavnim vrijednostima i razvoju civilnog društva, kroz dijalog i saradnju sa organima vlasti i privatnim sektorom u cilju unapređenja i poboljšanja kvaliteta življenja svih građana, a posebno osoba sa invaliditetom. 
Kroz svoje vizije i misije djelovanja i programska opredjeljenja članice BIDF Mreže se zalažu za otvoreno i demokratsko društvo u kojem predstavnici vlade i civilnog društva rade zajednički kroz dijalog i partnersku saradnju za dobrobit svih njenih građana i građanki.
MISIJA BIDF Mreže je podrška sveukupnim demokratskim reformama u regionu zapadnog Balkana i brže uključivanje zemalja regiona u evropske integracije kroz podsticanje zajedničkog djelovanja organa vlasti, OCD i privatnog sektora u ostvarivanju osnovnih ciljeva Mreže, a naročito izgradnja podsticajnog i institucijalnog i formalno-pravnog okruženja za održiv razvoj civilnog društva koji će osnažiti položaj osoba sa invaliditetom.
I Osnivanje i članstvo BIDF Mreže 
BIDF Mreža je neformalna mreža OCD koje su po svojim programskim opredjeljenjima i ciljevima orijentisane i opredijeljene ka osnaživanju osoba sa invaliditetom i njihovo ravnopravno uključivanje u sve društevene tokove.
BIDF Mreža je osnovana potpisivanjem Memoranduma o saradnji i osnivanju Mreže od strane organizacija osnivača Mreže. 
Potpisnice Kodeksa dobrovoljno potpisuju Kodeks i time preuzimaju obavezu da će poštovati i pridržavati se vrijednosti, principa i standarda ponašanja utvrđenih Kodeksom.
Članstvo u BIDF Mreži mogu ostvariti registrovana udruženja, odnosno njihovi imenovani predstavnici. Internim aktima, organizacija daje ovlaštenja predstavniku organizacije, na osnovu kojih predstavnik organizacije učestvuje u radu BIDF Mreže i doprinosi njenom razvoju, predstavljajući i interese organizacije/-a koje zastupa.
Članstvo u BIDF Mreži organizacija stiče upoznavanjem sa ciljevima, strukturom, ulogom BIDF Mreže, dostavljanjem Pristupnice za članstvo u Mreži Koordinatoru Mreže, te nakon usvajanja pristupnice od strane Upravnog odbora Mreže.

BIDF Mreža je otvorena za sve organizacije koje dijele vrijednosti BIDF Mreže, izražene kroz njene ciljeve, a naknadno definisane u strategiji, s krajnjim ciljem poboljšanja kvaliteta života osoba sa invaliditetom.
.Mreža svojim članovima pruža sljedeće prednosti:

· Mogućnost unapređenja rada; 

· Mogućnost ličnog profesionalnog razvoja; 
· Izgradnju ugleda organizacije kroz izgradnju ugleda BIDF Mreže;
· Reference BIDF Mreže; 
· Mogućnost razvoja partnerskih projekata sa drugim članicama BIDF Mreže.
Pitanje prestanka članstva u Mreži može biti inicirano od strane samog člana/ice (organizacije to jest njenog predstavnika u Mreži), ili od strane članova Mreže. Razlozi zbog kojih članovi Mreže mogu pokrenuti pitanje prestanka članstva nekog od članova mogu biti: 

· Dugotrajni nedostatak zaintersovanosti člana za rad BIDF Mreže (neučestvovanje u obukama i radionicama, kao i razmjeni informacija kroz elektronsku prepisku među članovima).
· Ozbiljno narušavanje pravila definisanih Pravilnikom o radu Mreže (netransparentno ponašanje, davanje netačnih izjava o Mreži, konfliktno ponašanje i nespremnost na timski rad i slično).
· Prekid rada organizacije iz koje dolazi član ili prekid rada člana Mreže u organizaciji koja je članica Mreže.
· Osnovana sumnja da je aktivista BIDF mreže uključen/a direktno ili indirektno u djela koja su pozitivnim propisima i praksom u BiH kvalifikovana kao krivična djela ili djela privrednog kriminala.
O prestanku članstva u BIDF Mreži na osnovu inicijative koja ne dolazi od člana koji se isključuje, odlučuje komisija BIDF Mreže, koju imenuje Upravni odbor, uz informisanje svih članica. 
Komisiju čine dva člana upravnog odbora i Kordinator mreže u periodu odlučivanja o isključenju člana.
II STRUKTURA MREŽE

III Ciljevi BIDF Mreže 
Opšti cilj Mreže je podrška izgradnji podsticajnog institucionalnog i formalno pravnog okruženja za održiv razvoj civilnog društva koje će omogućiti osnaživanje i uključivanje osoba sa invaliditetom u sve segmente društva i stvoriti pretpostavke za podizanje nivoa svijesti i promovisanje obrazovnih programa koji podstiču osobe sa invaliditetom na međusobno povezivanje, informisanje, i integrisanje u globalne ekonomske tokove.
Specifični ciljevi rada Mreže uključuju ali nisu ograničeni na sljedeće:

· Doprinos sprečavanju i smanjenju uzroka i posljedica socijalne isključenosti i siromaštva kroz promociju partnerstva aktera iz vladinog, nevladinog, javnog i privatnog sektora u implementaciji svih međunarodnih i domaćih dokumenata. kojima se definišu ljudska prava i prava osoba sa invaliditetom.
· Obezbjeđivanje učešća osoba sa invaliditetom u procesu kreiranja invalidskih politika, zakona i drugih propisa koje se tiču lica sa invaliditetom.
· Praćenje i izučavanje zakonskih i drugih propisa kojima se uređuju pitanja od interesa za lica sa invaliditetom na svim nivoima i neposredno uključivanje u aktivnosti na njihovom donošenju i obavještavanje članica o uspostavljenim oblicima prava.
· Jačanje kapaciteta udruženja koje za cilj imaju unapređenje položaja osoba sa invaliditetom.
· Zastupanje javnih politika (strategija, zakona i sl) koje imaju za cilj ili utiču na unapređenje položaja osoba sa invaliditetom.
· Širenje informacija u cilju veće informativne podrške mreži i članicama mreže, ali i povećanje svjesti javnosti o potrebama i ključnim pitanjima osoba sa invaliditetom.
· Primjena pristupa razvoja uz učešće zajednice u cilju dobijanja javne podrške mreži i njenim članicama u njihovim aktivnostima.
· Promocija i implementacija aktivnosti za unapređenje položaja osoba sa invaliditetom.

· Promocija prikupljanja sredstava u pravcu stvaranja društvenog okruženja koje će podržavati mobilizaciju lokalnih resursa. 

· Jačanje partnerskih odnosa između članica Mreže kroz razmjenu informacija, zajedničko djelovanje, rad na projektima i projektnim aktivnostima, savjetodavnoj podršci i sl.
IV PRINCIPI I STANDARDI PONAŠANJA ČLANICA:
Odnos unutar BIDF Mreže će biti zasnovan na uzajamnom pomaganju i razumijevanju poštujući sljedeća načela:

1. PRAVEDAN ODNOS I JEDNAKOST 

2. PROFESIONALNOST 

3. TRANSPARENTNOST, ODGOVORNOST I JAVNOST U RADU 

4. NEZAVISNOST 

5. KOMUNIKACIJA I SARADNJA 

6. DOBRI MEĐUSOBNI ODNOSI ČLANICA MREŽE 

1. PRAVEDAN ODNOS I JEDNAKOST 

U svom djelovanju članice BIDF Mreže poštuju i promovišu najviše međunarodne standarde u oblasti zaštite ljudskih prava.
U svim aktivnostima i odnosima sa korisnicima, zainteresovanim partnerima, članovima lokalne zajednice i javnošću u cjelini promovisaće i dosljedno primjenjivati jednakost i ravnopravnost, bez obzira na vjeroispovjest, pol, dob, klasnu, socijalnu i etničku, nacionalnu, religijsku, političku ili bio kakvu drugu pripadnost ili opredijeljenost. 

2. PROFESIONALNOST 

Članice BIDF Mreže su posvećene stalnom unapređivanju kvaliteta svog rada.
U radu će angažovati kompetentne osobe, biti ažurni, informisani i poštovati principe dobre komunikacije.

U radu sa institucijama, organizacijama i drugim licima sa kojima sarađuju rukovodiće se principom kompetetnosti, uzajamnog uvažavanja, poštovanja i tolerancije.

3. TRANSPARENTNOST, ODGOVORNOST I JAVNOST U RADU

Za svoj rad članice su odgovorne pred građanima, građankama i osobama sa invaliditetom.

U odnosima sa organima vlasti, korisnicima svojih usluga, javnošću, donatorima i drugim potencijalnim partnerima djeluju transparentno i odgovorno.
Informacije o svojim aktivnostima, rezultatima, domaćim finansijskim sredstvima i njihovom korišćenju čine javnim i dostupnim.

Suzdržavaće se od svih javnih aktivnosti i izbjegavati sve situacije u kojima može doći do sukoba ličnih i profesionalnih interesa.

Uložiće napore i uspostavljati procedure da sve postojeće i potencijalne sukobe interesa na vrijeme prepoznaju i spriječe, odnosno koriguju tako da ni u jednoj situaciji ne nanesu štetu organizaciji, korisnicima, partnerima, saradnicima i imidžu organizacije i Mreže u javnosti.
Privrženi su vladavini zakona. Ukoliko se ne slažu sa određenim pravnim propisima ne krše ih, već aktivno djeluju da ih promijene.
4. NEZAVISNOST 

Članice BIDF Mreže su nezavisne u odlučivanju i ostvarivanju svojih ciljeva, aktivnosti i programa.

Ne prihvataju obaveze prema bilo kom pojedincu, organizaciji, instituciji ili političkoj partiji ukoliko one mogu uticati na nezavisnost u donošenju odluka i djelovanju organizacija.

5. KOMUNIKACIJA I SARADNJA 

U svim svojim aktivnostima članice BIDF Mreže zalagaće se za jačanje duha i atmosfere saradnje promovišući i dosljedno se pridržavajući standarda utvrđenih u ovom Kodeksu kao osnovnih mjerila svojih odnosa unutar Mreže u vanjskim odnosima i u najboljem interesu Mreže.

Članice BIDF Mreže djelovaće i razmjenjivati svoje znanje, iskustvo i informacije u cilju promocije zajedničkog učenja i boljeg međusobnog razumjevanja.
U svojim aktivnostima i odnosima sa trećim licima, promovisaće kulturu dijaloga te poštovati principe nenasilne komunikacije.

U istupanju prema javnosti, članice BIDF Mreže se pridržavaju i promovišu kulturu argumentovanog dijaloga.
6. MEĐUSOBNI ODNOS ČLANOVA MREŽE

Članice Mreže su nezavisne u svom djelovanju, zadržavaju pravo da samostalno grade i razvijaju programe, partnerstvo i saradnju u oblastima njihovog djelovanja, koje nisu u suprotnostima sa odredbama ovog Pravilnika.

Odnos među članicama Mreže počivaju na uzajamnom uvažavanju, djelovanju i dijalogu, solidarnosti i nenasilnom rješavanju sporova.
V ODGOVORNOST I PRIMJENA KODEKSA 
Krajnju odgovornost za primjenu Kodeksa ima Upravni odbor Mreže –

Upravni odbor Mreže, u saradnji sa Koordinatorom mreže može formirati i Odbor za praćenje primjene Kodeksa koju čine predstavnici članica – potpisnica ovog Kodeksa.

Odbor za praćenje primjene Kodeksa koji je odgovoran Upravnom odboru, nadgledaće, promovisati i pratiti poštovanje Kodeksa i u tom smislu donositi smjernice za potpisnice.

Odbor za praćenje primjene Kodeksa će nadgledati, promovisti i pratiti poštovanje principa i vrijednosti utvrđenih ovim Kodeksom.
Odbor za praćenje primjene Kodeksa će razmatrati prigovore i žalbe u vezi sa kršenjem pravila utvrđenih ovim Kodeksom koje može podnijeti svaka članica Mreže potpisnica Kodeksa.
Odbor za praćenje primjene Kodeksa može periodično razmatrati tekst ovog Kodeksa i preporučiti njegove izmjene i dopune. Odbor će donijeti Pravilnik, kojim će definisati postupke i procedure postupanja po žalbi. 

VI ŽALBE 

Svaka članica Mreže može Odboru za praćenje primjene Kodeksa podnijeti žalbu protiv svake potpisnice ili grupe potpisnica ovog Kodeksa, kao i protiv predstavnika ili zastupnika potpisnice zbog nepoštovanja vrijednosti i principa ponašanja utvrđenih ovim Kodeksom, uz predočavanje odgovarajućih dokaza.
Odbor za praćenje primjene Kodeksa može odbaciti žalbu, ukoliko na osnovu predloženih dokaza može nesumnjivo utvrditi da u konkretnom slučaju nije bilo kršenja ili nepridržavanja vrijednosti i principa i ponašanja utvrđenih ovim Kodeksom ili pristupiti razmatranju žalbe, u kojem slučaju će obavijestiti potpisnicu ovog Kodeksa, predstavnika ili zastupnika protiv kojih je podnešena žalba, o navodima žalbe i tražiti njihov pismeni odgovor.

Na osnovu preporuke Odbora za praćenje primjene Kodeksa, Koordinator Mreže može donijeti jednu ili više sljedećih mjera:

· Osigurati edukaciju usmjerenu na dosljedno poštovanje vrijednosti, principa i normi ponašanja utvrđen ovim Kodeksom.

· Odbor može odabrati drugu potpisnicu da pruži podršku u ovoj edukaciji.

· Savjetovati potpisnicu Kodeksa da preduzme korektivne mjere prema zaposlenom, predstavniku ili članu potpisnice koji je direktno odgovoran za nepridržavanje ili kršenje vrijednosti i principa ponašanja utvrđenih ovim Kodeksom.
· Usmeno ukoriti potpisnicu. 

· Preporučiti suspenziju i otkaz iz članstva Mreže, o čemu odluku donosi Upravni odbor dvotrećinskom većinom.
· Obaveza je Upravnog odbora da obavijesti članice Mreže, a po potrebi i javnost o svojim odlukama.
· Konačnu potvrdu odluke o isključenju članice usvaja ili odbacuje Upravni odbor na prvom redovnom sastanku dvotrećinskom većinom prisutnih članica Upravnog odbora Mreže.
VII IZVJEŠTAVANJE ČLANICA MREŽE I JAVNOSTI 

Upravni Odbor je dužan jednom godišnje izvjestiti članice o podnesenim pritužbama kršenja Etičkog kodeksa.
Upravni Odbor izvještava članice Mreže putem cirkularne elektronske pošte, podnosi godišnji izvještaj članicama i objavljuje izvještaj na web-stranici Mreže.

VIII JAVNOST ETIČKOG KODEKSA 

Etički kodeks se objavljuje na web stranici Mreže.

IX ZAVRŠNE ODREDBE 

Čuvanje i brigu oko arhive i dokumentacije koja je u vezi sa ovim Pravilnikom, te njene dostupnosti članovima Mreže, obaveza je Koordinatora Mreže.

